პროექტი
საჰაერო  გადამზიდავი 041663  
პროფესიული სტანდარტი
I. სფეროს აღწერა
ერთიან  სატრანსპორტო სისტემაში ერთ-ერთი მნიშვნელოვანი ადგილი უჭირავს  საჰაერო  გადამზიდავს, რომელიც  უზრუნველყოფს საჰაერო ტრანსპორტით გადაყვანა-გადაზიდვის პროცესს, მგზავრთა მომსახურებას გაფრენის წინ, ბარგისა და ტვირთის გადამუშავებას და ამ პროცესის უზრუნველყოფასთან დაკავშირებული სხვა სამსახურების უსაფრთხო და გამართულ მუშაობას.
II. დასაქმების სფერო
აეროპორტის/ავიაკომპანიის გადაზიდვების სამსახურის მებარგული;  სატვირთო ტერმინალის მტვირთავი (III საფეხური); აეროპორტების სამგზავრო-სატვირთო  ტერმინალების  საინფორმაციო ცენტრებისა და საინფორმაციო ბიუროების ოპერატორი; საჰაერო ხომალდებში ბარგის, ტვირთებისა და ფოსტის ჩატვირთვის ოპერატორი; აეროპორტის/ავიაკომპანიის საერთაშორისო საბარგო და სატვირთო გადაზიდვების უზრუნველყოფის სამსახურის ოპერატორი; განსაკუთრებული მნიშვნელობის მქონე  მგზავრების (VIP)  ოფისის  ოპერატორი;  (IV საფეხური);   საჰაერო ხომალდების ცენტრირების დისპეტჩერი; აეროპორტებში  მგზავრთა მომსახურების ოპერატორი; აეროპორტის/ავიაკომპანიის გადაზიდვების სამსახურის ბარგის ძებნის ოფისის ოპერატორი; განსაკუთრებული  მნიშვნელობის მქონე მგზავრების (VIP)  ოფისის დისპეტჩერი (V საფეხური).
III. დამატებითი მოთხოვნები
პრაქტიკის მასწავლებელს უნდა ჰქონდეს პროფესიით მუშაობის არანაკლებ 3 წლის გამოცდილება.
IV. საგანმანათლებლო პროგრამა და კვალიფიკაცია 
საჰაერო გადამზიდავის პროფესიული განათლება არის სამსაფეხურიანი (III, IV, V). თითოეულ საფეხურზე შემუშავებულია შესაბამისი პროფესიული საგანმანათლებლო პროგრამა, რომლის დასრულების შემდეგ სტუდენტს ენიჭება შესაბამისი საფეხურის პროფესიული კვალიფიკაცია და გაიცემა პროფესიული დიპლომი.

საჰაერო გადამზიდავის მესამე საფეხურის პროფესიული საგანმანათლებლო პროგრამა მოიცავს არანაკლებ 20 კრედიტს, აქედან კრედიტების მინიმუმ 40% ეთმობა პრაქტიკას. კურსდამთავრებულს ენიჭება საჰაერო გადამზიდავის მესამე საფეხურის პროფესიული კვალიფიკაცია და გაიცემა შესაბამისი პროფესიული დიპლომი.

საჰაერო გადამზიდავის მეოთხე საფეხურის პროფესიული საგანმანათლებლო პროგრამა მოიცავს  არანაკლებ 30 კრედიტს, აქედან კრედიტების  მინიმუმ 40% ეთმობა პრაქტიკას. კურსდამთავრებულს ენიჭება საჰაერო გადამზიდავის მეოთხე საფეხურის პროფესიული კვალიფიკაცია და გაიცემა შესაბამისი პროფესიული დიპლომი.

საჰაერო გადამზიდავის მეხუთე საფეხურის პროფესიული საგანმანათლებლო პროგრამა მოიცავს არანაკლებ  30კრედიტს, აქედან კრედიტების მინიმუმ 40% ეთმობა პრაქტიკას. კურსდამთავრებულს ენიჭება საჰაერო გადამზიდავის  მეხუთე  საფეხურის პროფესიული კვალიფიკაცია და გაიცემა შესაბამისი პროფესიული დიპლომი.

 .
V. საჰაერო გადამზიდავის პროფესიულ კვალიფიკაციათა აღმწერი
 საჰაერო გადამზიდავის მესამე საფეხურის პროფესიული კვალიფიკაციის აღმწერი
	ცოდნა და გაცნობიერება
	აქვს სფეროსათვის დამახასიათებელი ძირითადი ფაქტების, პრინციპების, პროცესებისა და ზოგადი კონცეფციების ცოდნა, აცნობიერებს გართულებული ამოცანების შესასრულებლად აუცილებელ ნაბიჯებს.


	იცის: საჰაერო ტრანსპორტით სატვირთო გადაზიდვების ორგანიზაციისა და მართვის ზოგადი პრინციპები; ტრანზიტული და ტრანსფერული ბარგისა და ტვირთის გადაზიდვის წესები; ბარგისა და ტვირთის  დახარისხება მიმართულების მიხედვით, საჰაერო ხომალდის ბორტზე მათი უსაფრთხო განლაგების ტექნოლოგია; ბარგისა და ტვირთის  მომზადება საჰაერო ხომალდიდან ტრანსპორტირებისთვის; გადასაზიდ ტვირთზე სატვირთო დოკუმენტაციის ფორმებით სარგებლობა (სატვირთო, საბარგო ზედნადების გამოყენება); ჩატვირთვა-გადმოტვირთვის  ტექნიკური საშუალებებით სარგებლობა; ფრენის უსაფრთხოების უზრუნველმყოფი  ღონისძიებების არსი; თანამდებობრივი ინსტრუქციები. 

იცნობს საშიში, გაბარიტული, მალფუჭებადი ტვირთების კლასებს. 

	ცოდნის პრაქტიკაში 

გამოყენების უნარი
	შეუძლია გამოიყენოს სფეროს სპეციფიკისათვის დამახასიათებელი უნარების ფართო სპექტრი, შეაფასოს დავალებების შესასრულებლად სხვადასხვა მიდგომა, შეარჩიოს და მიუსადაგოს სათანადო მეთოდები, ინსტრუმენტები და მასალები.
	შეუძლია: სხვადასხვა სახის სატვირთო საბუთებით სარგებლობა, ასევე კრებსითი ჩატვირთვის უწყისის წაკითხვა და გამოყენება; გასაგზავნი, ტრანსფერული და ჩამოსული ბარგისა და ტვირთის მომსახურება და მათი დამუშავების ტექნოლოგიური სქემით მოქმედება, თანამდებობრივი ინსტრუქციების დაცვა.

	დასკვნის უნარი
	შეუძლია განსხვავებულ სიტუაციებში წარმოქმნილი პრობლემების გადასაჭრელად ინფორმაციის ცნობილი წყაროებით სარგებლობა, მათი შეფასება და ანალიზი.
	შეუძლია მიღებული დავალების გააზრება, აქვს ინფორმაციის შეფასებისა და ანალიზის გაკეთების უნარი. 

	კომუნიკაციის უნარი
	შეუძლია ზეპირი და წერილობითი კომუნიკაცია პროფესიასთან დაკავშირებულ საკითხებზე განსხვავებულ სიტუაციებში, ეფექტიანად იყენებს პროფესიულ საქმიანობასთან დაკავშირებულ საინფორმაციო და საკომუნიკაციო ტექნოლოგიებს, შეუძლია უცხო ენის პრაქტიკული გამოყენება.
	შეუძლია ზეპირი კომუნიკაცია დაამყაროს თავისი კომპეტენციის ფარგლებში    განსხვავებულ სიტუაციებში; შეუძლია გამოიყენოს პროფესიულ საქმიანობასთან დაკავშირებული ლიტერატურა, ცნობარები და ინტერნეტი; საქმიანობისას იყენებს უცხოურ ენას.


	სწავლის უნარი
	შეუძლია წინასწარ განსაზღვრული ამოცანების ფარგლებში საკუთარ სწავლაზე პასუხისმგებლობის აღება.
	შეუძლია საკუთარ თავზე მუშაობა ცოდნის შემდგომი გაღრმავების მიზნით. შეძენილი უნარები აძლევს საშუალებას დაძლიოს პროფესიული განათლების შემდგომი ეტაპები.

	ღირებულებები
	განსხვავებულ სიტუაციებში მოქმედებს პროფესიული საქმიანობისათვის დამახასიათებელი ღირებულებების შესაბამისად.

	აცნობიერებს დაკისრებული მოვალეობის სპეციფიკას და პასუხისმგებლობას, დაკავშირებულს ფრენის უსაფრთხოებასთან.


 საჰაერო გადამზიდავის მეოთხე საფეხურის პროფესიული კვალიფიკაციის აღმწერი
	ცოდნა და გაცნობიერება
	აქვს სფეროს ფაქტობრივ გარემოებებსა და თეორიულ საფუძვლებზე დამყარებული ცოდნა, აცნობიერებს პრობლემების გადაჭრის ზოგად შესაძლებლობებს. 


	 იცის: საჰაერო ტრანსპორტით სატვირთო გადაზიდვების ორგანიზაციისა და მართვის პრინციპები; საქართველოს  საჰაერო კოდექსის ძირითადი დებულებები და ბარგის/ტვირთის გადაზიდვის წესები; ბარგისა და ტვირთის სატრანსპორტო დახარისხებისა და საჰაერო ხომალდის ბორტზე მათი უსაფრთხო განლაგების ტექნოლოგიური პროცესის ზედამხედველობა; გადასაზიდ ტვირთზე სატვირთო დოკუმენტაციის ფორმები; მკაცრი აღრიცხვის ბლანკების შენახვის წესი; ჩატვირთვა-გადმოტვირთვის კომპლექსური მექანიზაციისა და ავტომატიზაციის პრინციპები; ფრენის უსაფრთხოების უზრუნველყოფის ღონისძიებების ჩატარების თანმიმდევრობა; თანამდებობრივი ინსტრუქციები; საშიში, გაბარიტული, მალფუჭებადი ტვირთების მომსახურების ტექნოლოგია.

	ცოდნის პრაქტიკაში 

გამოყენების უნარი
	შეუძლია, სამუშაოს დაგეგმვისა და შესრულების პროცესში გამოიყენოს  ინფორმაციის სანდო წყაროები, შეიმუშაოს სტრატეგია წამოჭრილი სპეციფიკური ამოცანის დასაძლევად და შეაფასოს მიღებული შედეგები შესრულებული სამუშაოს გაუმჯობესების მიზნით.

	შეუძლია: სხვადასხვა სახის სატვირთო საბუთებით სარგებლობა, ასევე კრებსითი ჩატვირთვის უწყისისა და ცენტრირების გრაფიკების წაკითხვა და გამოყენება; გასაგზავნი და ჩამოსული ბარგისა და ტვირთის მომსახურება და მათი დამუშავების ტექნოლოგიური სქემით მოქმედება;  თანამდებობრივი ინსტრუქციების დაცვა და მათი შესრულება.

